
chiqish jarayonida prokuror ishtirokining huquqiy asoslari, mazmun-mohiyati hamda amaliy ahamiyati tahlil

suriladi.

Kalit so‘zlar: instansiya, prokuror, birinchi instansiya, yuqori instansiya, apellyatsiya, kassatsiya, taftish, sud
qarori, tekshirish, gonuniylik, adolat.

DOI: https://doi.org/10.47390/SPR1342V5S110Y2025N61

Kirish. O‘zbekiston Respublikasida amalga oshirilayotgan sud-huquq islohotlarining
ustuvor yo‘nalishlaridan biri sud mustaqilligi, prokuratura faoliyatining oshkoraligi va
samaradorligini ta’'minlash, shuningdek, fuqarolarning huquq va erkinliklarini himoya
qilishning ishonchli kafolatlarini yaratishdan iboratdir. Jinoyat ishlari bo‘yicha sud
qarorlarining yuqori instansiya sudlarida qayta ko‘rib chiqilishi mazkur himoya
mexanizmlarining asosiy tarkibiy qismidir. Ushbu jarayonda prokuror ishtiroki jinoiy adolat
tamoyillarini ta’'minlash, sud faoliyati ustidan nazoratni amalga oshirish hamda davlat
manfaatlari, inson va fugarolarning buzilgan huquglarini tiklashda muhim o‘rin tutadi.

0‘zbekiston Respublikasi Konstitutsiyasining 55-moddasi, Inson huquglari umumjahon
deklaratsiyasining 10-moddasi hamda “Prokuratura to‘g'risida”gi Qonun normalari
prokurorning sud jarayonlaridagi vakolatlari, sud qarorlari ustidan protest bildirish huquqi va
fugarolarning qonuniy manfaatlarini himoya qilish majburiyatlarini belgilaydi. Shu mazmunda,
yuqori instansiya sudlarida prokuror ishtiroki nafaqat sud xatolarini bartaraf etish, balki sud

qarorlarining qonuniyligi, adolatliligi va asosliligini kafolatlashning muhim vositasi sifatida
qaraladi.

So‘nggi yillarda O‘zbekiston Respublikasida sud-huquq tizimini isloh qilish, inson huquq
va erkinliklarini himoya qilish, qonun ustuvorligini ta'minlash borasida keng ko‘lamli islohotlar
amalga oshirilmoqda. Ushbu islohotlarning markazida sud mustagqilligi va prokuratura
faoliyatining samaradorligini oshirish masalasi asosiy vazifalardan biri sifatida turibdi. Chunki
sud qarorlarining qonuniyligi, adolatliligi va asosliligi - huquqiy davlat barpo etishning muhim
poydevori hisoblanadi, desak mubolag‘a bo‘lmaydi.

Adabiyotlar tahlili va metodologiya. Tadqiqot davomida milliy va xalqgaro normativ
hujjatlar, ilmiy manbalar, sharhlar, darsliklar hamda huquqgni qo‘llash amaliyoti o‘rganildi.
Xususan, Inson huquglari bo‘yicha xalqaro shartnomalar va BMT deklaratsiyalari prokuror
ishtirokini inson huquglarini ta’'minlash kontekstida talgin etish imkonini beradi.

O‘zbekiston Respublikasi Konstitutsiyasi prokuratura faoliyatining konstitutsiyaviy
asosini belgilaydi.

“Prokuratura to‘g'risida”’gi Qonun prokurorning sud bosqichlaridagi vakolat va
protsessual magomini aniglab beradi.

Jinoyat-protsessual kodeks, shu jumladan, uning 27-, 409-, 410-moddalari prokuror
ishtirokining protsessual chegaralarini belgilaydi.

Tegishli ilmiy-amaliy sharhga doir adabiyotlarida prokuror ishtirokining amaliy
masalalari yoritilgan.

Metodologiya sifatida tagqoslash, tizimli tahlil, huquqni qo‘llash amaliyotini tahlil qilish,
normativ-huquqiy tahlil, mantigiy xulosalash va umumlashtirish metodlaridan foydalanildi.

Muhokama. Sud qarorlarini yuqori instansiya sudlarida qayta ko‘rib chiqish jarayoni -
fugarolarning buzilgan huquqlari va erkinliklarini tiklashning muhim kafolatidir. Mazkur
bosqichda sudlar tomonidan jinoyat ishlarini ko‘rib chiqish jarayonida prokurorning ishtirok
etishi muhim ahamiyat kasb etadi. Prokuror sud qarorlarini qayta ko‘rib chiqish jarayonida
davlat manfaatlarini, shuningdek, jismoniy va yuridik shaxslarning qonuniy huquqlarini
himoya qiluvchi subyekt sifatida qatnashadi.

Inson huquglari umumjahon deklaratsiyasi 10-moddasida har bir inson huquq va
burchlarini belgilash va unga qo‘yilgan jinoiy aybning qanchalik darajada asosli ekanligini
aniqlashi uchun to‘liq tenglik asosida uning ishi oshkora va adolat talablariga rioya qilingan
holda mustaqil va xolis sud tomonidan ko‘rib chiqilishi huquqiga ega ekanligi qayd etilgan [1].

O‘zbekiston Respublikasi Konstitutsiyasining 55-moddasida har kim o‘z huquq va
erkinliklarini gonunda tagiqlanmagan barcha usullar bilan himoya qilishga haqli ekanligi, har
kimga o'z huquq va erkinliklarini sud orqali himoya qilish, davlat organlarining hamda boshqa
tashkilotlarning, ular mansabdor shaxslarining qonunga xilof qarorlari, harakatlari va
harakatsizligi ustidan sudga shikoyat qilish huquqi, shuningdek har kimga buzilgan huquq va
erkinliklarini tiklash uchun uning ishi qonunda belgilangan muddatlarda vakolatli, mustaqil
hamda xolis sud tomonidan ko‘rib chiqilishi huquqi kafolatlanganligiga oid konstitutsiyaviy
qgoida mustahkamlangan [2].

Yuqorida qayd etilgan xalqaro huquqgiy hujjatda va O‘zbekiston Respublikasi
Konstitutsiyasida har kim jinoyat ishlari bo‘yicha birinchi va boshga sud instansiyalari
tomonidan qabul qilingan qarordan norozi bo‘ladigan bo‘lsa, yuqori instansiya sudlariga,
jumladan, Qoragalpog‘iston Respublikasi sudi, viloyatlar va Toshkent shahar sudlari jinoyat

ishlari bo‘yicha sudlov hay’atlariga, shuningdek, O‘zbekiston Respublikasi Oliy sudi jinoyat
ishlari bo‘yicha sudlov hay’atiga shikoyat yoki vakolatli prokurorlar esa protest Kkiritishi
mumkinligi nazarda tutilgan.

O‘zbekiston Respublikasining “Prokuratura to‘g'risida”’gi Qonuni 4-moddasida
prokuratura organlari faoliyatining asosiy yo‘nalishlari belgilangan bo‘lib, sudlarda jinoyat
ishlari korib chiqilayotganda davlat ayblovini quvvatlash, sudlarda fuqarolik ishlarini,
ma'muriy huqugbuzarliklar to‘g'risidagi ishlarni hamda iqtisodiy nizolarni ko‘rishda ishtirok
etish, qonunlarga zid bo‘lgan sud hujjatlariga protest keltirish [3] prokuratura organlarining
alohida asosiy yo‘nalishi sifatida belgilangan.

Natijalar. Sud qarorlarini qayta ko‘rib chiqish, ya'ni apellyatsiya, kassatsiya va taftish
instansiya sudlarida ishlarni gayta ko‘rib chiqish - sud tizimining kop bosqichli va o‘zaro
nazorat mexanizmini ta’'minlovchi muhim jarayondir.

Sud qarorlarini yuqori instansiya sudlari tomonidan qayta ko‘rib chiqishda prokuror
ishtiroki, bir tomondan, davlat manfaatlarini himoya qilishga, ikkinchi tomondan esa, inson va
fugarolarning huquq hamda erkinliklarining himoyasi va uning kafolatlanishiga xizmat qiladi.
Shuni ta’kidlash lozimki, so‘nggi yillarda mamlakatimizda “inson manfaatlari - hamma
narsadan ustun” tamoyili asosida olib borilayotgan islohotlar prokurorlarning sud
jarayonlaridagi mas’uliyatini yanada oshiradi.

Prokurorlarning yuqori instansiya sudlaridagi faol ishtiroki nafaqat sud xatolarini
tuzatish, balki sudlar faoliyatining umumiy sifatini oshirishga, sud qarorlarining barqaror va
gonuniy bo‘lishiga xizmat qiladi. Shu sababli, prokuror ishtirokining huquqiy asoslarini,
vakolatlarini, ularning samarali amalga oshirilish mexanizmlarini chuqur o‘rganish bugungi
kunda katta nazariy va amaliy ahamiyat kasb etadi.

Jinoyat protsessida sud qarorlarini qayta ko‘rib chiqish instituti sud tomonidan
chiqarilgan hukm va ajrimlarning asosliligini, qonuniyligini va adolatliligini tekshirishga oid
huquqiy munosabatlarni tartibga soluvchi huqugq institutlaridan biridir [4].

Yuqori instansiya sudi - bu apellyatsiya, kassatsiya va taftish tartibidagi sud
instansiyalaridir. Har bir instansiyada prokurorning maqomi mazmunan o‘xshash bo‘lsa-da,
protsessual jihatdan ma’lum o‘ziga xosliklarga ega.

Prokurorning protsessual maqomi deganda - u ishtirok etayotgan sud jarayonida
egallagan huquqiy holati, ya’ni uning huquqlari, majburiyatlari, vakolatlari va javobgarligi
tushuniladi. Prokuror sud faoliyatida mustaqil sub’yekt bo‘lib, davlat nomidan qonuniylikni
ta’'minlash, sud qarorlarini qonunga muvofiqligini tekshirish va adolatni tiklashga qaratilgan
faoliyatni amalga oshiradi.

0O‘zbekiston Respublikasining  Jinoyat-protsessual  kodeksi 27-moddasida
mustahkamlanishicha, protsess ishtirokchilari va boshqa shaxslar, shuningdek jinoyat ishini
yuritishdan manfaatdor bo‘lgan korxonalar, muassasalar va tashkilotlarning vakillari Jinoyat-
protsessual kodeksida belgilab qo‘yilgan tartibda va muddatda surishtiruvchi, tergovchi,
prokuror, sudya va sudning protsessual harakati yoki qarori ustidan shikoyat berishga haqlidir.

Mahkum (oglangan shaxs), uning himoyachisi, qonuniy vakili, shuningdek jabrlanuvchi,
fugaroviy da’vogar, fugaroviy javobgar, ularning vakillari sudning hukmi (ajrimi) ustidan
tegishincha apellyatsiya, kassatsiya va taftish tartibida shikoyat berishga, prokuror protest
bildirishga haqli.

Mazkur Kodeksning 409-moddasi sud muhokamasida prokurorning ishtirokiga
bag‘ishlangan. Unga ko‘ra prokuror birinchi instansiya sudlarida jinoyatlarga doir ishlarni
ko‘rishda ishtirok etib, davlat ayblovini quvvatlaydi, dalillarni tekshirishda ishtirok etadi,
sudlanuvchilarga, jabrlanuvchilar, guvohlar, ekspertlar va sudga taklif etilgan boshqa
shaxslarga savollar beradi, Jinoyat kodeksining normalarini qo‘llash, sudlanuvchining
harakatlarini tavsiflash, unga jazo turini va me’yorini tayinlash to‘g‘risida hamda sud hal etishi
lozim bo‘lgan boshga masalalar yuzasidan o‘z fikrini bayon qiladi, jinoyatning sabablari va
uning sodir etilishiga imkon bergan shart-sharoitlar haqida hamda ularni bartaraf etishga
qaratilgan choralar xususida o‘z fikrini bildiradi.

Prokuror davlat ayblovini quvvatlar ekan, Jinoyat-protsessual kodeksining, O‘zbekiston
Respublikasi boshga qonunlarining talablariga va ishning barcha holatlarini qarab chiqishga
asoslangan o'z ishonchiga amal qiladi.

Sud tergovi ma’lumotlari asosida prokuror sudlanuvchiga qo‘yilgan ayblovni
o‘zgartirish zarur degan xulosaga kelsa, u bu hagda sudga asoslantirilgan bayonot berishi shart.

Sud muhokamasi natijasida prokuror sud tergovi ma’lumotlari sudlanuvchining
aybsizligidan dalolat beradi degan ishonchga kelsa, u ayblovdan voz kechishi va voz kechish
sabablarini sudga bayon qilishi shart. Prokurorning ayblovdan voz kechishi sud tomonidan
jinoyat ishini reabilitatsiya asoslariga ko‘ra tugatishga sabab bo‘ladi.

Prokuror ayblovning mazmunini o‘zgartirish yoki ayblovdan voz kechish sabablari
xususidagi fikrini sudga yozma ravishda taqdim etishi shart.

Prokuror, basharti fugarolarning huqugqlarini va jamiyat manfaatlarini muhofaza etish
magqsadlari talab qilsa, da’vo qo‘zg‘atadi yoki jabrlanuvchi tomonidan qo‘zg‘atilgan fugaroviy
da’'voni quvvatlaydi.

Prokuror jinoyat ishlarini ko‘rishda yoki hukmni ijro etish bilan bog‘liq masalalarni
yoxud Jinoyat-protsessual kodeksida nazarda tutilgan hollarda boshga masalalarni hal etishda
apellyatsiya, kassatsiya va taftish instansiyasi sudida ishtirok etadi.

Prokuror sud muhokamasida, nafaqat, davlat ayblovchisi, balki jinoyat protsessi
prinsiplariga qat'iy amal qilgan holda prokuror ishtirokini malakali ta’minlash orqali
fugarolarning O‘zbekiston Respublikasi Konstitutsiyasi va qonunlarida mustahkamlangan
shaxsiy, siyosiy, iqtisodiy, ijtimoiy huquq va erkinliklari, jamiyat va davlatning qonun bilan
go‘riglanadigan manfaatlarini himoyalash choralarini ko‘rishi lozim bo‘lgan mansabdor
shaxsdir [5].

Prokuror faoliyatining eng muhim tamoyillaridan biri - bu protsessual mustagqillikdir.
Ushbu tamoyil prokurorga o‘z vakolatlarini hech qanday bosim, aralashuv yoki tashqi ta’sir
ostida bo‘lmasdan, fagat qonun va ichki ishonchiga asoslanib amalga oshirish imkonini beradi.

Prokuror sud jarayonida ham mustaqil bo‘lib, u hech bir shaxsning yoki idoraning
ko‘rsatmasiga bo‘ysunmaydi. Prokuror faoliyati davlat nomidan amalga oshiriladigan, huquqiy
jihatdan muhim va ijtimoiy jihatdan mas’uliyatli faoliyatdir.

Prokuror jinoyat, fugarolik, iqtisodiy va ma’muriy ishlarni yuritish jarayonida qonun
ustuvorligini ta’'minlash bilan birga, oz harakatlari uchun protsessual javobgarlikni ham
zimmasiga oladi. Prokurorning protsessual javobgarligi, bu uning o‘z vakolatlarini qonunga
muvofiq, xolis va adolatli amalga oshirish majburiyati bilan bog‘liq bo‘lgan huquqiy mas’uliyat
turidir.

Prokurorning protsessual javobgarligi - bu prokuror tomonidan jinoyat-protsessual
yoki boshqa protsessual qonun normalarining buzilishi natijasida kelib chiqadigan huquqiy
ogibatlar majmuasidir.

Xulosa. Yuqori instansiya sudlarida prokuror ishtiroki jinoyat-protsessual faoliyatning
ajralmas bo‘lagi sifatida huquqiy davlat barpo etish yo‘lida muhim ahamiyat kasb etadi.
Prokuror mazkur bosqgichda nafaqat davlat ayblovini ifoda etuvchi subyekt, balki inson
huqugqlari, qonuniylik, sud qarorlarining adolatliligi va poydevoriy tamoyillarga rioya etilishini
ta’'minlovchi kafolatli institutdir.

Tadqiqot natijalariga ko‘ra quyidagi xulosalarga kelindi:

1. Prokurorning yuqoriinstansiya sudlaridagi ishtiroki - sud tizimining o‘zini-o‘zi tuzatish,
xatolarni bartaraf etish va adolatning qaror topishida hal qiluvchi omildir.

2. Prokuror vakolatlari xalqaro standartlar, konstitutsiyaviy kafolatlar va milliy jinoyat-
protsessual normalar bilan mustahkamlangan.

3. Prokuror ishtirokini takomillashtirish:

o malaka va mutaxassislik darajasini oshirish;

o sud-huquq amaliyotida prokuratura bilan sud o‘rtasidagi protsessual
hamkorlikni kuchaytirish;

o sud qarorlarining elektron monitoringi tizimini joriy etish orqali yanada samarali
bo‘lishi mumkin.

4. “Inson manfaatlari — hamma narsadan ustun” tamoyilining amalda ta’'minlanishida
prokuror ishtirokining mas’uliyati kuchaydi.

5. Yuqori instansiya sudlarida prokuror ishtiroki instituti Ozbekiston Respublikasi sud-
huquq tizimida adolat va qonuniylikni ta’'minlovchi muhim mexanizm sifatida
shakllangan. Ushbu institutning nafaqat qarorlarning qonuniyligini ta’'minlovchi
mexanizm, balki fugarolarning huquqiy himoyasi, davlat manfaatlari va sud tizimining
obro‘sini mustahkamlovchi muhim institut sifatida shakllanadi. Bu institutning
rivojlanishi va takomillashtirilishi O‘zbekistonning sud-huqugq tizimini yanada samarali,
xolis va adolatli bo‘lishiga xizmat qiladi.

5.  O‘zbekiston Respublikasining Prokuratura to‘g'risidagi qonuniga sharh. -T.: “Yuridik
adabiyotlar publish”, 2024. -B. 216.

[JTIMOIY-GUMANITAR FANLARNING DOLZARB
MUAMMOLARI

Ne S/10 (5) - 2025

AKTYAJIbHBIE ITPOBJIEMbI COJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

